
PEMENANG BANK ISLAM AL-AWFAR BAWA PULANG
KERETA AUDI A4 SEDAN 2.0 TFSI

KUALA LUMPUR, Khamis, [14 Mac 2019]: Bank Islam Malaysia Berhad (“Bank Islam”)
hari ini meraikan dua pemenang bertuah untuk kempen terakhir “Al-Awfar Extr4 Drive
2018” di Menara Bank Islam, Kuala Lumpur. Pemenang tersebut ialah Encik Borhan
Nordin bin Haji Dimyati dari Sabak Bernam, Selangor, merupakan pemenang cabutan
khas; dan Datin Salamah binti Sabtu dari Muar, Johor, ialah pemenang bagi suku
keempat. Kedua-dua mereka menerima hadiah utama berupa sebuah kereta AUDI A4
Sedan 2.0 TFSI. Hadiah-hadiah tersebut telah disampaikan oleh Encik Mohd Muazzam
Mohamed, Ketua Pegawai Eksekutif Bank Islam dan Encik Zury Rahimee Zainal Abiden,

Ketua, Deposit dan Pengurusan Tunai, Bank Islam.

Encik Borhan Nordin, 58 tahun, seorang pesara guru dan bapa kepada empat orang anak
ini mula menyimpan dalam akaun Al-Awfar sejak 2010 yang lalu dan tidak pernah

menyangka akan menjadi salah seorang pemenang cabutan khas bagi kempen ini.

Manakala, Datin Salamah, 57 tahun, seorang usahawan dan juga ibu kepada 6 orang
anak ini menjelaskan: “Semasa saya membuat keputusan untuk membuka akaun Al-
Awfar pada tahun yang lalu, saya memang tidak pernah menyangka dapat memenangi
hadiah utama, Alhamdulillah keputusan itu tepat kerana hari ini, saya telah pun

memenangi sebuah kereta baharu.”

Encik Mohd Muazzam Mohamad, Ketua Pegawai Eksekutif, Bank Islam berkata “Sejak
kempen Al-Awfar Extr4 Drive 2018 ini berlangsung, Bank Islam telah menerima sambutan
yang amat memberangsangkan. Hasil daripada kempen ini, Bank Islam mencatat jumlah
deposit sebanyak RM255 juta dan berjaya menarik kira-kira 75,000 pelanggan baharu
bagi akaun Al-Awfar.



Akaun Pelaburan yang berisiko rendah ini juga menggalakkan simpanan di samping
peroleh peluang memenangi hadiah cabutan bulanan, suku tahunan dan peringkat
wilayah. Al-Awfar bukan sahaja terbuka untuk individu, malah bukan individu — persatuan,
badan agama, sekolah, universiti, kelab dan pertubuhan juga layak membuka akaun

tersebut.”
“‘Menjelang April ini juga, Bank Islam akan meraikan ulang tahun ke-10 Al-Awfar sejak
pelancarannya pada tahun 2009. Oleh itu, kami akan mengumumkan sesuatu yang

baharu dan menarik untuk produk Al-Awfar ini.” tambah Encik Muazzam.

Untuk maklumat lanjut, layari www.bankislam.com.my

Bank Islam Malaysia Berhad, anak syarikat kepada BIMB Holdings Berhad ditubuhkan pada 1983 sebagai Bank Islam pertama

